MALTA

KAMRA TAD-DEPUTATI

KUMITAT PERMANENTI DWAR IL-KONTIJIET PUBBLIĊI

(Rapport Uffiċjali u Rivedut)

IL-ĦDAX-IL PARLAMENT

Laqgħa Nru. 18
It-Tlieta, 23 ta’ Marzu, 2010

Stampat fl-Uffiċċju ta' l-Iskrivan

Kamra tad-Deputati

Malta

Prezz €2.50

IL-ĦDAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

Laqgħa Nru. 18
It-Tlieta, 23 ta’ Marzu, 2010

Il-Kumitat iltaqa' fil-Palazz, il-Belt Valletta, fis-6:37p.m.

MINUTI

Il-Minuti tal-Laqgħa Nru. 17 li saret it-Tnejn 22 ta’ Marzu, 2010 ġew konfermati.

THE CHAIRMAN:  Nistieden lid-Deputat Awditur Ġenerali flimkien ma’ xi uffiċjali mill-Uffiċċju tal-Awditur Ġenerali sabiex jingħaqdu magħna fuq il-mejda.

Is-Sur Charles Deguara, Deputat Awditur Ġenerali u s-Sinjura Vanessa Tonna, Assistant Awditur Ġeneali, ħadu posthom madwar il-Mejda.

THE CHAIRMAN:  Nistieden ukoll lis-Segretarju Permanenti fil-Ministeru tal-Finanzi, l-Ekonomija u Investiment, lis-Segretarju Permanenti fil-Ministeru għall-Infrastruttura, Trasport u Kommunikazzjoni, u lill-uffiċjali ta’ PricewaterhouseCoopers sabiex jingħaqdu magħna fuq il-mejda.  

Is-Sur Alfred Camilleri, Segretarju Permanenti fil-Ministeru tal-Finanzi, l-Ekonomija u Investiment, is-Sur John Gatt, Segretarju Permanenti fil-Ministeru għall-Infrastruttura, Trasport u Komunikazzjoni, is-Sur John Zarb, is-Sur Joseph Muscat, is-Sur Michel Ganado, Ms. Anna Anastasi u s-Sur Ryan Sciberras, kollha uffiċjali ta’ PricewaterhouseCoopers ħadu posthom madwar il-Mejda.

DISKUSSJONI DWAR R-RAPPORT INTITOLAT “MALTA SHIPYARDS – INVESTIGATION INTO THE FINANCIAL LOSS ON THE FHT PROJECTS” (KONT.)

THE CHAIRMAN:  Il-bieraħ konna waqafna fuq il-kuntratt u l-approvazzjoni tiegħu u konna għedna li l-kuntratt oriġinali fuq l-ewwel vapur, il-Fjord, kien ġie ridott mill-istima oriġinali ta’ €25 miljun għal madwar €20 miljun u xorta kien baqa’ jiġi sostnut mit-trijumvirat li kien ħa ħsieb il-proċess kollu tan-negozjati, li kien se jibqa’ €4 miljun profitt.  

Is-Sur Zarb.

IS-SUR JOHN ZARB (PricewaterhouseCoopers):  Mr Chairman, xtaqt li jekk huwa possibbli nippreċiża u nsegwi żewġ punti li ntqalu l-bieraħ; affarijiet li tlabtuna u l-mod kif ġejna rrappurtati ħalli nkunu ċerti li ma jkunx hemm misunderstandings.  

THE CHAIRMAN:  Irrappurtati minn min?

IS-SUR JOHN ZARB:  In the newspapers today mhux għax neċessarjament huwa daqshekk importanti imma biex inkunu ċerti min-naħa tagħna li m’hemmx misunderstandings fuq ċerti affarijiet.  

Il-bieraħ tlabtuna biex jekk jista’ jkun nagħtukom kopja tal-proposta tagħna li konna għamilna f’Jannar 2008 imbagħad it-terms of reference finali li konna bdejna l-proċess bih f’Marzu.  Dawn ġibnihom magħna bil-permess tal-klijent u nistgħu ngħadduhomlkom.

THE CHAIRMAN:  Jiġifieri biex nippreċiża qed tirriferi għat-talba li kien għamel l-Onor. Sant dwar jekk f’Diċembru 2007 kienx hemm xi talba mill-Prim Ministru biex tindagaw fuq dan ukoll.  Hux hekk, Onor. Sant?  

ONOR. ALFRED SANT:  Le, l-ittri li wegħduna l-bieraħ huma evidenza dwar l-istqarrija tal-Prim Ministru fejn qal li kmieni fis-sena 2007 se jagħmel investigazzjoni, imbagħad il-punt li din l-investigazzjoni li qegħdin nitkellmu dwarha ġiet ikkummissjonata f’April jew Mejju tal-istess sena.  Il-mistoqsija kienet għaliex dak id-dewmien għax ġie spjegat li dan kien l-istess proċess.  Il-bieraħ intqal li dik il-korrispondenza li biha ġie definit dan il-proċess se titpoġġa quddiem il-Kumitat.

IS-SUR JOHN ZARB:  Hekk hu, u aħna ġibniha magħna biex inpoġġuha quddiemkom.  

ONOR. ALFRED SANT:  Nittama li m’hemmx informazzjoni finanzjarja tagħkom fuq id-dokumenti għax aħna m’aħniex interessati nkunu nafu kemm tħallastu fuq din.

IS-SUR JOHN ZARB:  Jien tajtkom l-ittra kollha, Onor. Sant.  Il-punt li ċċarajt biex inkun rilevanti għad-domanda hu li ma kienx hemm kambjamenti u suġġerimenti fuq it-terms of reference tagħna bejn l-ewwel proposta u l-ittra finali, dawk baqgħu l-istess.  Li smajt, jew li rrapurtaw li ġara, li f’dak ix-xahar in partikolari jidher li l-management kien għaddej fuq negozjati intensivi ħafna fuq dan il-proġett u naħseb li t-terms of reference tagħna ġew second fiddle in terms tal-importanza li kellhom quddiemhom.  It-tieni punt kien li kellna domanda wkoll dwar x’kienu l-quotes u meta saru u l-bieraħ tajna informazzjoni li probabbilment mhijiex eżatta in terms tad-dati tal-ewwel quotes.  Ma naħsibx li huwa dettall ta’ sustanza imma għall-prinċipju ħriġna mir-rapport tagħna d-dettalji eżatti ta’ kif kienu d-dati. 

Punt importanti ieħor li għandi hu li ġejna rapportati fil-media li għedna li l-bord tad-diretturi kien konxju tar-riskji kollha li kellu l-proġett.  Aħna m’għedniex hekk, anzi kieku għedna hekk kien ikun kontradizzjoni ta’ dak li hemm f’paġni 35, 36, u 37 tar-rapport tagħna.  Nistgħu nerġgħu naqrawhom hawnhekk, imma l-aħjar bħala evidenza nirriferukom għalihom għax dawk it-tliet paġni jridu jkunu ċarissimi; x’kien jaf il-bord mir-rapporti li sarulu, x’seta’ sar aktar u anke fuq l-istatements li saru vis-à-vis l-profitti li kien se jkun hemm minn dan il-kuntratt.  Fil-minuti m’hemmx l-ammont tal-kuntratt li kien l-ewwel riskju għax kien kuntratt kbir.  Kien hemm mention li hemm dipendenza fuq subcontractors li kien riskju ieħor li ssemma fil-minuti u kien hemm mention ukoll fuq il-bżonn għal project management qawwi fuq il-proġett minħabba l-iskala tiegħu, li kien riskju ieħor.  Kien hemm imbagħad riskji oħra varji; il-fatt li kien hemm costings li bdew b’lira u spiċċaw b’nofs lira, il-fatt li kien hemm subcontractor jew klijent li kien hemm bżonn isiru checks fuqu ta’ due diligence, il-fatt li  t-timing li aċċettaw kien jiddependi fuq id-drawings ta’ Vuyk and when Vuyk pulled out spiċċaw totalment daharhom mal-ħajt to deliver. Dawk ir-riskji ma jidhirlix li ġew spjegati lill-bord.  Jiġifieri mhux fair li wieħed jgħid li l-bord kellu l-ispjegazzjonijiet  kollha biex jessessja r-riskji kollha.   Ir-rapport tagħna huwa ċarissimu fuq dan il-punt.   

THE CHAIRMAN:  L-Onor. Sant.

ONOR. ALFRED SANT:  Jekk tippermettili nistgħu nivverbalizzaw id-dokumenti li tpoġġew fuq il-Mejda tal-Kumitat?  Jien għandi l-final letter of engagement dated 10th April, 2008.  Hemm xi dokumenti oħrajn li tpoġġew?

IS-SUR JOSEPH MUSCAT (PricewaterhouseCoopers):  Aħna tajnikom l-original proposal tagħna u l-letter of engagement tagħna.

ONOR. ALFRED SANT:  Jiġifieri l-korrispondenza li kien hemm qabel jew in between mhux qed titpoġġa.  Qed nifhem tajjeb jien?

IS-SUR JOHN ZARB:  Onor. Sant, ma naħsibx li kien hemm korrispondenza oħra.  Kif nafha jien kien hemm laqgħa fejn ġejna mistednin biex nibdew l-assignments and in January ktibna u għedna x’inhuma l-proposti tagħna.  Is-soltu ma jkunx hemm a letter of appointment imma jkun hemm il-firma fuq id-duplicate ta’ dik l-ittra li tintbagħat lura lilna u dik l-ittra sservi bħala record of the terms of engagement.  Għaddew xahrejn – naħseb li kellhom xi affarijiet oħrajn x’jagħmlu, dwar dak staqsi lit-tarzna mhux lilna – u meta ġew lura nsistew li ndaħħlu timetable iktar speċifika dwar kif se naħdmu u kien hemm ukoll xi kambjament żgħir fuq il-fees tagħna.  Dawn il-kambjamenti ġew attwati u ftehemna u ħriġna l-ittra finali li mbagħad huma ffirmawha u bagħtuhielna.  Il-letter of engagement tagħna hija t-tieni ittra li huma mbagħad ikunu ffirmaw u bagħtulna lura bħala evidenza li aċċettaw dawk it-termini.

ONOR. ALFRED SANT:  For the record, jiġifieri biex nivverbalizza, il-proċess kien li intom kellkom inkontru ma’ Chris Bell fuq talba tiegħu fil-bidu ta’ Jannar, 2008 fejn spjegalkom, flimkien ma’ xi ħaddieħor jew kien waħdu, jidher li kien waħdu, x’inhu l-assignment li jixtieq mingħandkom.   Fil-15 ta’ Jannar, 2008 intom irrispondejtuh, skont id-dokument li tpoġġa fuq il-Mejda tal-Kumitat issa.  Fil-frattemp imbagħad ma naħsibx li kien hemm inkontri għax m’hawnx riferenza għall-inkontri, imma forsi kien hemm diskussjonijiet permezz tat-telefon jew xi ħaġa hekk.  Fuq il-bażi tagħhom imbagħad wasalna għall-ittra tal-10 ta’ April, 2008.  Min-naħa ta’ Chris Bell qua tarzna jew min-naħa tal-gvern qua Prim Ministru ma kien hemm xejn in writing.  Qed nifhem tajjeb jien?  

IS-SUR JOSEPH MUSCAT:  Aħna ġejna mistiedna nispjegaw il-proposal tagħna fil-board meeting li kien hemm lejn l-aħħar ta’ Marzu fejn attendiet is-Sinjura Anna Anastasi li qiegħda hawnhekk preżenti u spjegatilhom il-proposta tagħna.  Abbażi ta’ dak il-meeting imbagħad saret l-ittra finali.

ONOR. ALFRED SANT:  Ħalli nerġgħu nirrikapitulaw u nivverbalizzaw l-affarijiet għax din hija importanti.  Qabel il-15 ta’ Jannar kellkom diskussjoni mas-Sur Chris Bell fejn huwa kkomunikalkom ix-xewqa tal-bord li ssir din l-investigazzjoni.  Fil-15 ta’ Jannar intom bgħattu din l-ittra. Min kien ir-rappreżentant tagħkom f’dan il-każ? 

IS-SUR JOSEPH MUSCAT:  Is-Sinjura Anna Anastasi.

ONOR. ALFRED SANT:  Is-Sinjura Anna Anastasi ltaqgħet mal-bord tax-shipyards u tathom spjega verbali fuq l-ittra tagħkom tal-15 ta’ Jannar in the middle of which imbagħad kien hemm ċerti diskussjonijiet f’dak il-bord.  In segwitu tagħha mbagħad fl-10 ta’ April ktibtu din l-ittra fejn erġajtu tajtu l-formatting tal-assisgnments skont din l-ittra.  Li qed insib ftit stramb – biex inkun ċar magħkom – huwa li t-tieni ittra tagħkom tal-10 ta’ April, almenu safejn nista’ nara minn hawnhekk, ma tagħmel l-ebda riferenza għall-fatt li s-Sinjura Anastasi ltaqgħet mal-bord.  Hemm xi raġuni għal dan?

IS-SUR JOSEPH MUSCAT:  M’hemm l-ebda raġuni partikolari.  Qed nirriferu għall-meeting tad-9 ta’ Jannar ....

ONOR. ALFRED SANT:  Jiġifieri l-laqgħa mal-bord donnu li ġiet injorata assolutament.  

IS-SUR JOHN ZARB:  Injorata ma kenitx għaliex kienu talbuna nagħmlu xi kambjamenti u aħna għamilnihom.  Il-kambjamenti li ġew miftehma f’dak il-meeting u erġajna bgħatna l-ittra ...

ONOR. ALFRED SANT:  Erġajtu emendajtu l-ittra straight through.

IS-SUR JOHN ZARB:  Only on those two points.

ONOR. ALFRED SANT:  Is-soltu kif niftakar l-affarijiet jien – kif forsi tafu kien hemm żmien fejn kont naħdem ma’ kumpannija relatata magħkom – l-ewwel ikollok mistoqsija mingħand min qed iqabbdek l-assignment in writing, imbagħad ikollok il-letter of acceptance.  Letter of acceptance hawn għalihom dawn l-ittri?

IS-SUR JOSEPH MUSCAT:  Dik il-letter of engagement li għandek f’idejk.

ONOR. ALFRED SANT:  Hija countersigned mill-klijent?

IS-SUR JOSEPH MUSCAT:  Iva, f’paġna 5.

ONOR. ALFRED SANT:  Fil-fatt hija ffirmata mis-Sur Robert Aquilina. Bħala kjarifika vverbalizzajna ftit fuq id-dokumentazzjoni.  

THE CHAIRMAN:  Domandi?  L-Onor. Robert Arrigo.

ONOR. ROBERT ARRIGO: Mr Chairman, naħseb li dan il-kuntratt huwa deċiżjoni kummerċjali li marret ħażin.  Naħseb l-ispirtu kien sew li kienu se jaqilgħu l-flus fuqu, imma xi ħaġa marret ħażin.  Jiena ġej mill-marketing sales and services u xi kultant nagħmlu marketing, inġibu x-xogħol u nagħmlu servicing tiegħu billi ngħadduh lill-impjegati u jagħmlu s-servicing huma.  L-istess ħaġa hawnhekk f’dan il-kuntratt pjuttost kbir għat-tarzna.  Wara li l-bieraħ smajt x’intqal ħażżiżt xi ħaġa biex forsi nagħmel xi ftit mistoqsijiet.  Il-key symptom li rajt hija l-frażi li hemm f’paġna 23 tar-rapport depending on the performance of the company or of the yard, għalkemm dan mhux il-kliem eżatt.  X’wassal biex il-produttività tat-tarzna taqa’ daqshekk?  Jekk huwa veru kif qegħdin tgħidu intom li l-produttività u l-prattiċi tax-xogħol naqsu, allura the mind boggles a bit għalfejn jiżdied l-overtime meta suppost qegħdin nagħmlu performance għal kuntratt daqshekk kbir.  Donnu li l-overtime qed jagħmel tajjeb għan-nuqqas ta’ produttività.  

Jintqal ukoll f’paġna 60 li l-ġurnata tax-xogħol ta’ tmien sigħat kienet spiċċat bejn erba’ u ħames sigħat.  X’kien qed jiġri?  Matul dan il-proġett infurmat li kien hemm ukoll xi azzjonijiet industrijali fit-tarzna.  Jekk dan hu veru, hemm xi stima ta’ x’impatt kellhom speċjalment għat-tlestija tal-proġett u kemm swew lit-tarzna?  

Il-bieraħ smajna wkoll li kien hemm option fuq it-tieni bastiment.  Meta ħadu l-option kienu jafu x’qegħdin jagħmlu l-bord?  Kellhom l-option biex inaqqsu t-telf jew biex iżidu t-telf?  Kien infurmat il-bord tal-MSL meta ttieħdet id-deċiżjoni li jitkompla x-xogħol fuq il-Fjell?  Mid-dehra x-xogħol fuq il-Fjell kien immaniġjat aħjar milli kien fuq il-Fjord.  X’kien dan?  Għalfejn ma bdejniex mill-ewwel?  X’wassal biex it-tarzna tagħmel it-titjib fit-tieni bastiment?  Nerġa’ ngħid li min ħa d-deċiżjoni ħadha bil-għan li jagħmel il-flus u għamel sew.  Jien ma nixtieqx li nitfgħu din il-kwestjoni f’arena politika, imma naħseb li it was a decision that went bad u naħseb li at the end aħna qegħdin hawnhekk biex naraw dawn l-affarijiet.  Issa jekk hemmx responsabbiltà kollettiva jew le, żgur li se toħroġ minn dak li se twieġbu intom.  Grazzi.

THE CHAIRMAN:  Il-Ministru Gatt.

ONOR. AUSTIN GATT (Ministru għall-Infratruttura, Trasport u Komunikazzjoni): B’relazzjoni ma’ dak li qal l-Onor. Arrigo, f’paġna 53 tar-rapport qed jingħad li l-produttività kienet effiċjenti ħafna fil-bidu tal-kuntratt, tant li f’perijodu minnhom mhux biss kienu qed iħaddmu l-ħaddiema at a 100% effiċjenza imma kienu qegħdin jaħdmu anke ta’ 120%, però  din l-effiċjenza ntilfet malajr tant li f’fażijiet tal-kuntratt niżlet anke għal 47% efficiency meta f’paġna oħra aktar ‘il quddiem tgħidu li l-base ta’ international shipyards huwa 100%.  Dan ovvjament wassal, kif rajt f’xi paġna oħra aktar ‘il quddiem, għal ħafna overtime, ikkalkulat viċin iż-€2 miljun biex ilaħħqu dak li ma setax isir waqt in-normal man hours.  Però  iktar inkwetanti minn hekk, f’paġna 53 tgħidu wkoll li n-nuqqas tal-effiċjenza wassal biex il-management kellu jġib casual labour minn barra t-tarzna u wkoll li fl-istess ħin kien hemm problema ta’ rework, jiġifieri xogħol li sar imbagħad kellu jerġa’ isir.  Intom tużaw standard hawnhekk ta’ 2%.  Fil-fatt bullet point 3 f’paġna 53 tgħid hekk:

“It should also be noted that productivity was also conditioned by the considerable amount of rework that was needed to be carried out especially in the final stages.  Whilst the industry standard on such projects is about 2%, management estimates rework on this project to be about 4%.”.

Jiġifieri kien hemm b’kollox nuqqas ta’ produttività li ġabet il-bżonn ta’ casual labour u li ġabet iktar rework milli hu normali fl-industrija.  U fl-estimu li tagħmlu tgħidu li kien hemm penali f’dan is-sens ta’ €20,000 kuljum u l-MSL spiċċat tħallas danni ta’ €2.5 miljun minħabba n-nuqqas ta’ produttività.  Fil-kuntest ta’ kif kien qed ipoġġiha proprju l-Onor. Arrigo, kif tinkwadra dan fil-fatt li meta sar it-tender, u sar it-tnaqqis hemmhekk biex tintrebaħ it-tender ...?  Il-premessa kienet il-produttività li kapaċi tilħaq it-tarzna liema produttività għandha tkun fuq standards internazzjonali, però dan il-kalkolu jidher li għall-bidu avverra ruħu għaliex il-produttività mhux biss telgħet min-normali 60% għal 100%, però telgħet għal 120%, imbagħad wara kien hemm problemi oħra interni għall-ħaddiema tat-tarzna li niżlu din il-produttività għal 41%.  

THE CHAIRMAN:  Ħalli nistaqsi xi ħaġa oħra in line ma’ dan biex tkunu tistgħu tinkwadraw kollox għax naħseb li dan huwa punt li wieħed irid jidħol fih fid-dettall.  Minħabba l-komplessità tax-xogħol fuq il-Fjord fl-istimi oriġinali t-tarzna kienet ikkalkulat li trid tieħu 265 labour days, imbagħad dawn ġew riveduti ‘l isfel  għal 160 days, jiġifieri naqsu bin-nofs.  

Barra minn hekk, f’paġna 53 jissemma punt interessanti li matul l-istess ħin li kien miexi x-xogħol, mid-dehra kien hemm ħafna xogħlijiet ongoing fit-tarzna u allura l-Fjord kien qed jikkompeti għall-iskilled labour, fis-sens li kien hemm sitt proġetti għaddejjin concurrently u allura jekk kien hemm 10 minn nies, dawn riedu jinqasmu bejn dawk il-proġetti.  Allura l-produttività fuq il-proġett naqset minħabba li dawk l-10 minn nies kienu mqassma fuq proġetti oħrajn?  Barra minn hekk, kemm kienet effettiva fuq l-ispiża l-corrective action li riedet tittieħed minħabba l-lack of detailed drawings?  Fir-rapport intom issollevajtu li wieħed mill-punti vinkolanti fil-kuntratt kien li l-klijent ma kienx kapaċi jagħmel guaranteed drawings u allura dan ix-xogħol assumietu t-tarzna.  U minħabba l-kambjamenti tad-design ovvjament inti mbagħad ikollok id-delays u t-tul ta’ żmien.  Dawn il-fatturi, jiġifieri x-xogħol li kellha t-tarzna dakinhar u d-disinji li ma kenux korretti, impattaw fuq il-performance tal-ħaddiema fuq il-proġett tal-Fjord?

IS-SUR MICHEL GANADO:  Issemmew il-lack of detailed drawings.  Ovvjament il-fatt li ma kienx hemm drawings kif suppost biex imbagħad wieħed ikun jista’ jibni l-vapur to the right specifications ...  Fil-fatt kienu saru ħafna modifications, tant li minn revision zero sa meta waslu fit-tarf tal-proġett saru madwar tmien revisions tal-project plans biex wieħed ikun jista’ jindirizza l-kambjamenti li kienu qegħdin isiru fuq il-proġett tal-Fjord.  Ovvjament dan ma kienx biss minħabba d-drawings, kien hemm ħafna raġunijiet, l-iżjed ukoll għax il-Fairmount kienu qegħdin jagħmlu ħafna changes to the original scope.  Biss biss mid-dokumentazzjoni li rajna, il-Fjord kien beda f’Marzu eżatt wara l-kuntratt u sa Mejju kellhom jistennew sakemm tissolva l-issue li kien hemm fuq il-performance guarantee, imbagħad bdew ix-xogħlijiet f’Ġunju.  Bejn Ġunju u Settembru kien hemm mhux inqas minn madwar 750 variations li kienu saru fuq il-proġett, però mhux biss fuq id-drawings, li ovvjament jimpattaw fuq dak li talab is-sid.  F’dak iż-żmien kienu mqabbdin Babcock li ġew appuntati minflok Vyuk u kien hemm ħafna changes li kienu qegħdin isiru.  

Issemma wkoll il-fatt li kien hemm ħafna proġetti oħrajn għaddejjin fl-istess ħin.  Kien hemm il-proġett ta’ barge number 8 li kien qed juża s-sit ta’ dock number 6, imbagħad kien hemm ħafna ship repair work ieħor għaddej fl-istess żmien.  Kif għedna fir-rapport, huwa fatt li għal dak li jirrigwarda manpower they were competing for the same resources, però dan il-fatt ma jimpattax fuq l-efficiency  għaliex wieħed jippjana ċertu ammont ta’ ħin, imbagħad skont kemm wieħed ikun suppost għamel, wara perijodu jara kemm fil-fatt kellu bżonn juża.  Jekk ikollu bżonn juża inqas sigħat, f’dak il-każ il-percentage ikun iżjed minn 100 u jekk għandu bżonn iżjed,  biex jagħmel dak ix-xogħol il-percentage efficiency ikun inqas.   Wieħed irid jiftakar ukoll li aħna rajna kollox bħala post mortem fuq il-proġett, jiġifieri għalkemm kull ġimgħa u kull xahar kienu qegħdin jirrappurtaw l-informazzjoni, wieħed seta’ jara u jifli kif meta bdew il-proġett kien hemm initial enthusiasm – din ovvjament hija my own observation – imma mbagħad ovvjament ikun hemm ħafna fatturi li jimpattaw fuq il-proġett.  U meta rajna fl-aħħar nett kemm fil-fatt kien hemm sigħat ippjanati kontra dawk is-sigħat li nħadmu, ir-ratio ħareġ 41%.  

IS-SUR JOHN ZARB:  Xtaqt forsi nagħmel kjarifika fuq l-ewwel punt li ddiskutejna li ma kienx hemm definition tal-prodott u allura kien hemm dawk il-variation orders kollha min-naħa tal-klijent.

THE CHAIRMAN:  Imma jien nassumi li l-variation orders jikkawżaw iktar delays u ovvjament iħarrbtu l-programm tax-xogħol.   

IS-SUR JOHN ZARB:  Dak il-punt għamel effett kbir ħafna fuq it-telf li sar għax it-tarzna daħlet għal biċċa xogħol fejn hi wiegħdet prezz imma ma kienx hemm definit  ix-xogħol li suppost  tirrendi biex tasal għal dak il-prezz.  Dan għamel effett qawwi ħafna fuq id-delays, il-losses u l-penalties.  Ma naħsibx li dan effettwa eżattament l-effiċjenza tal-ħaddiema għax l-effiċjenza tal-ħaddiema tqis li l-ħaddiem tajtu “tant” x’jagħmel f’“tant” sigħat.  Li laqatna huwa l-punt li daħlu għal kuntratt bla ma kien hemm id-definizzjoni tal-prodott u laqatna fis-sens li din hija yard li tagħmel ship repair; mhux ma jsirx shipbuilding imma l-iktar li tagħmel huwa ship repair.   L-użanza fl-industrija tax-ship repair hija li jkun hemm vapur imwaħħal għax ikollu l-ħsara, jidħol fit-tarzna, tiftiehem max-ship owner b’dak li taħseb li hemm bżonn u x-xogħol jibda in good faith.  Kieku ma jsirx hekk u l-vapur jieqaf sakemm wieħed jiddefinixxi dak kollu li hemm bżonn isir jinħlew xahrejn qabel ma jibda x-xogħol.  L-użanza hija li x-shipyard tibda taħdem, issir stima approssimattiva imbagħad wara jpoġġu in good faith jaraw verament x’kien hemm bżonn u l-kontijiet jiġu rranġati.  Hawnhekk forsi daħlu għaliha b’dan l-atteġġjament li huwa atteġġjament li m’għandu x’jaqsam xejn mat-tip ta’ klijent li kellhom quddiemhom.  Fil-fatt, biex nagħti eżempju, fi Frar 2007 man-nies li kienu jirrappreżentaw lill-klijent dak iż-żmien kienu waslu biex itawlu ż-żmien b’tant.  Imbagħad daħal is-sid il-ġdid li kien Adkins u li kellu mentalità differenti u qal li dan huwa kuntratt u hekk irid isir.  Dan irriżulta li kien żball serjissimu li forsi sar minħabba li fix-ship repair imdorrijin jaħdmu hekk, imma ma kienx atteġġjament li kien xieraq għal kuntratt bħal dan u rriżulta f’telf kbir.  

THE CHAIRMAN:  F’punt minnhom intom għedtu li biex ħarġet il-garanzija bankarja kien hemm delay ta’ tliet xhur.  Dawk it-tliet xhur ġew miżjuda mal-completion date jew ġew assorbiti bħala penali?  Fil-kuntratt ma jidhirx li kien hemm maħsub li jekk ikun hemm delay minħabba d-drawings jew variations għandha tiżdied il-completion date.  Dan huwa unnatural għax jekk iż-żmien ma ġiex miżjud u kien hemm penali ta’ b’€20,000 kuljum malajr tikkomputa li dan ġie jiswa lit-tarzna €1.8 miljun.  Id-delay tal-bank guarantee ġiet min-naħa tal-gvern għax hemmhekk marru biex tinħareġ il-garanzija bankarja għax l-owner ma riedx letters of comfort tal-gvern.  Jiġifieri l-assjem ta’ dawn id-delays kollha kien jagħmel parti sostanzjali minn dak il-penalty.  

IS-SUR JOHN ZARB:  Forsi sħabi jafu r-risposti eżatti f’aktar dettall u jekk ikun hemm bżonn nirrisponduk wara.  Il-prezz fiss, minn €19 miljun spiċċa tela’ għal €29 miljun imma l-aċċettazzjonijiet ma kenux proporzjonali għax-xogħol u d-delays u problemi oħra.  Dan kien kontribut serjissimu.  

THE CHAIRMAN:  Sur Zarb, tat-tliet xhur hija importanti għax b’penali ta’ €20,000 kuljum dan ġie jammonta għal €1.8 miljun.  

IS-SUR MICHEL GANADO:  Fil-fatt kienet intlaħqet l-10% capping u waqfet hemm.  Il-proġett suppost kellu jitlesta f’Novembru 2006 u l-Fjord ħareġ mill-Port il-Kbir f’Marzu 2008.  Kien hemm ħafna fatturi li kkontribwew għal dan id-dewmien u kellhom jitħallsu l-10% bħala liquidated damages.  

L-Onor. Arrigo semma dak li hemm f’paġna 60 rigward fuq il-425 siegħa.  Minn dak li fhimna aħna mill-proċess kif inħadem, f’ġurnata ta’ tmien sigħat hemm allokati 6.25 siegħa to the working day kif miftiehem fil-collective agreement biex ikun hemm ċerti sigħat allocated elsewhere, mhux biss fuq dan il-proġett.  Il-management kienu qalu li actual productive hours per day ikunu bejn four to five hours and in a way il-four to five hours would also explain għaliex, per eżempju, fit-terminu tal-proġett tal-Fjord ħarġet a 41% efficiency rating.  

ONOR. TONIO FENECH:  Jiġifieri qed ngħidu li għal kull ġurnata xogħol allokata, kull ħaddiem on average kien qed jagħti kontribut ta’ erba’ sigħat xogħol mis-6.25 siegħa li jippermetti l-collective agreement.  

ONOR. ROBERT ARRIGO:  Il-41% of 6.25 hours or of 8 hours?  

IS-SUR MICHEL GANADO:  41% on the 6.25 hours.  

ONOR. ROBERT ARRIGO:  Jiġifieri ġurnata ta’ xogħol tiġi tliet sigħat.    

IS-SUR JOHN ZARB:  Le, ma jfissirx hekk, tfisser li l-volum ta’ xogħol li tellgħu kien stmat ....   Jekk qed nifhem sew u jekk le ikkoreġuni, il-produttività u x-xogħol li ttella’ kien stmat mill-management li kellu jieħu madwar 41% mill-ħin li ħa.  Jiġifieri xi ħadd ikun għamel estimate ta’ ċertu job u jkun qal li jmissu jdum 10 sigħat mentri fil-fatt ikunu għamlu 41% biss ta’ dak ix-xogħol f’dawk l-10 sigħat u jkunu jridu jispiċċaw jagħmlu 25 siegħa to deliver that job.  

ONOR. AUSTIN GATT:  Pages 90 and 91 explains this very well.  Il-kalkolu kien li biex nagħmel “din” il-kikkra rrid nieħu siegħa, international standards jgħidu li kont nieħu 0.8 of an hour, l-efficiency li kellha t-tarzna normali kienet 0.6 of an hour però fuq din il-biċċa xogħol ħadmu at 0.4 of an hour.  So the base huwa kemm ġie kkalkolat li tieħu ħin biex tagħmel xi ħaġa.  

IS-SUR JOSEPH MUSCAT:  Fil-fatt f’paġna 90 dak li għedna;  li fuq il-work packages ġew allokati 684,000 siegħa, bil-variations innegozjaw kważi 200,000 siegħa oħra li ħallas għalihom il-klijent, u b’kollox l-allowed time kien ta’ 881,000 siegħa però fil-fatt ħadu 1.5 miljun siegħa u minn hemmhekk toħroġ il-kalkolu tal-produttività.  

THE CHAIRMAN:  Peress li dan kien proġett totalment ġdid għat-tarzna, kien hemm xi forma ta’ learning curve min-naħa tal-ħaddiema biex jaħdmuh jew din il-problema qatt ma ġiet evalwata min-naħa tas-CEO?  

IS-SUR JOSEPH MUSCAT:  Li jsir huwa li għal kull biċċa xogħol issir stima ta’ kemm se jieħdu sigħat li jkun standard għal operazzjonijiet individwali.  Milli nistgħu nifhmu dawn l-operazzjonijiet individwali t-tarzna ġieli għamlu bħalhom għalkemm forsi m’għamluhomx fi proġetti simili imma individwalment ħafna mix-xogħol ma kienx ta’ natura ġdida jiġifieri kien hemm work packages għall-attivitajiet u dawn ġew jammontaw għas-somma ta’ sigħat li hemm f’paġna 90.  

THE CHAIRMAN:  Però what’s bothering me u għadni ma ħadtx risposta huwa kif mill-working hours li kien hemm fil-bidu tal-proġett, x’ħin ġejna għall-aħħar kienu kważi tnaqqsu bin-nofs.  Jien ma naħsibx li l-management tefa’ l-ammont ta’ 1.2 million working hours imbagħad qatagħhom bin-nofs kapriċċjożament għax li taqta’ bin-nofs il-working hours biex tasal għall-figura tiegħek hija xi ħaġa ...  Ma nafx jekk dħaltux fil-fatt għaliex inizjalment kien dak l-ammont ta’ sigħat imbagħad inqata’ bin-nofs.  

IS-SUR JOHN ZARB:  Jekk m’iniex sejjer żball din id-domanda għamilthielna l-bieraħ ukoll, Mr Chairman.  The straight answer is that it would have been nice kieku rajna xi rapport li jgħid li xi ħadd għamel estimu ta’ 100 siegħa imbagħad kien hemm min ħaseb li għandhom ikunu 50 siegħa minħabba f’”hekk”, “hekk” u “hekk”, però kif diġà għedna l-bieraħ ma rajna ebda rapport ta’ dan it-tip.  Li rajna huwa li l-aħħar quotation ta’ sigħat kienet ħafna differenti mill-ewwel waħda.  

THE CHAIRMAN:  Il-Ministru Fenech.

ONOR. TONIO FENECH:  Ħalli neżawrixxu dan il-punt.  Jien ma nafx jekk intom dħaltux fiha din imma donnu li t-tarzna storikament għandha storja ta’ underquoting to win work, jiġifieri ma naħsibx li din hija l-ewwel darba li ppruvaw jieħdu x-xogħol by underquoting.  Just to bring to the attention ta’ dan il-Kumitat the magnitude of what we are talking about nista’ nagħti xi ftit figuri dwar ix-shipyard mill-1996 sa l-2008.  Fil-fatt naraw li fl-1996 għamlet €70 miljun telf, fl-1997 €65 miljun, fl-1998 €45 miljun, fl-1999 €50 miljun, fl-2000 €46 miljun, fl-2001 €45 miljun, fl-2002 €58 miljun, fl-2003 €56 miljun, fl-2004 €22 miljun, fl-2005 €20 miljun, fl-2006 €22 miljun, fl-2007 €48 miljun u fl-2008 €26 miljun.  So historically donnu li t-tarzna dejjem għamlet losses in the region of €40, €50, €25 million.  Jiġifieri hija tendenza li l-management underestimates to win work għax jekk jgħollu iktar minħabba l-cost structures tagħhom ma kenux jieħdu x-xogħol?  

IS-SUR JOHN ZARB:  Ministru, jien naħseb li din id-domanda tmur ħafna oltre mix-xogħol li għamilna.  Qed titkellem fuq ħafna snin li wħud minnhom kienu diffiċli għal  dan is-settur u allura riedu jinqatgħu l-prezzijiet biex wieħed seta’ jadħem, filwaqt li snin oħra kienu aktar favorevoli.  Sar ukoll ħafna tibdil fit-tarzna li jien m’iniex kwalifikat la biex inmaqdru u lanqas biex infaħħru u ma rridx nazzarda nagħti opinjoni on the productivity.  Li jidher f’dan il-każ li sar huwa li kien hemm keeness biex dan ix-xogħol jittieħed.  Il-fatt li l-istimi niżlu daqshekk huwa evidenza li kien hemm keeness biex dan ix-xogħol jittieħed, kien kuntratt kbir u kien hemm ċertu bullishness.  Kif irrapporta l-management lill-bord, baqgħu bullish ħafna li se jkun hemm profitt fuqu dan il-kuntratt tant li l-ispejjeż naqsu bin-nofs u l-profitt baqa’ l-istess.  Dak iż-żmien kien hemm ċertu ottimiżmu u kien hemm ċertu bullishness li by hindsight irriżulta li kien żbaljat ħafna.  

ONOR. AUSTIN GATT:  Fil-fatt jien naf li kien hemm rapport, però ma nafx jekk iltqajtux miegħu intom, li kien juri li parti mill-istrateġija li jiġi diversifikat ix-xogħol tat-tarzna - li kien wieħed mill-main aims tal-Appledore Report, u kien sar studju wkoll li bil-cost structures tat-tarzna jiġifieri kemm kien hemm pagi jitħallsu li kienu ħafna aktar għolja mill-kompetizzjoni kif ukoll bin-numru ta’ ħaddiema fit-tarzna kieku t-tarzna kien ikollha ship repair u timla l-baċiri tagħha bix-ship repair kuljum xorta kienet tibqa’ tagħmel telf - kienet li jmorru jagħmlu l-bagi u dan it-tip ta’ xogħol eċċ.  Iltqajtu miegħu fil-fatt dan ir-rapport?  

IS-SUR MICHEL GANADO:  Parti mill-istħarriġ li għamilna fuq dan ir-rapport kien biex nippruvaw nifhmu kif kienu qed jaħsbu f’dak iż-żmien għax importanti nifhmu li meta aħna bdejna l-assignment fl-2008 kienu diġà għaddew sentejn minn mindu saru l-kuntratti, jiġifieri parti mill-eżerċizzju tagħna kien biex naraw il-kuntest tal-proġett, ix-xogħol l-ieħor li kien għaddej.  F’dak iż-żmien tal-Fairmount kien hemm ukoll l-Ikdam which was another project which was going on at that point in time u kien hemm ħafna ship repair work, jiġifieri the industry as a whole bħala shipbuilding was a very buoyant industry u f’dak iż-żmien l-istrateġija kienet li ship repair is a core service imma tajjeb li we look at the value adding services when it comes to these type of offshore conversion type of projects and the objectives were to try and win certain projects in the one to two years ta’ ċertu valur.  Ma niftakarx eżatt l-ammont li kien hemm imma bħala strateġija kienet li the shipyards should try and attract these type of offshore conversion projects.  Allura meta kien hemm l-Ikdam in the pipeline u kien hemm ukoll il-Fairmount conversion projects it would have been to be expected li t-tarzna looks towards these projects with enthusiasm.  

THE CHAIRMAN:  Naħseb li t-tarzna tidħol għax-xogħol kien hemm qbil, the whole issue hija li tidħol għal proġett bil-premessa li tagħmel profitt ta’ €4 miljun imbagħad it ended up losing €40 million.  

ONOR. TONIO FENECH:  Għax il-kultura tat-tarzna kienet li l-aqwa li tidħol għax-xogħol!

THE CHAIRMAN:  Ministru, il-fatt li x-xogħol ikun undervalued huwa punt validu u tajjeb jekk jistgħu jelaborawh imma li qegħdin ngħidu hawnhekk huwa li l-premessa kienet li kien se jkun hemm €4 miljun profitt għax kieku kien undervalued il-gvern kien ikun mgħarraf u jieħu deċiżjoni and that’s that. Din hija l-issue li qegħdin niddiskutu.  

IS-SUR JOHN ZARB:  Imma, Mr Chairman, li kieku qalu se jiswa għaxra u jidħlu għalih għal tmienja għax jaqblilhom hija ħaġa, imma dawn qalu li se jidħlu għal tmienja u se jqum sitta.  Hekk huma l-affarijiet.

THE CHAIRMAN:  Is-Sur Ganado.

IS-SUR MICHEL GANADO:  Mr Chairman, aktar kmieni saritli mistoqsija dwar l-overtime.  Jekk wieħed iħares lejn paġna 63 jara li hemm miktub hekk:  “Overtime was charged throughout the project.  However, it was noted that 75% of all overtime (€3.2m) was charged between January and November 2007.”  Mill-graphs wieħed jara li it peaked considerably in the period July/October kif ġara wkoll fil-każ tal-casual labour.   U kien speċjalment f’dan il-perijodu għaliex wara ħafna different revision dates kien hemm il-planning revision number 7 fejn suppost kellu jitlesta sal-aħħar ta’ Awwissu and there was a lot of effort, all hands on deck biex jippruvaw ilestu x-xogħlijiet by that particular point in time.  Imbagħad wara naraw li l-overtime beda jonqos.  

Xi ħadd staqsieni wkoll dwar ir-rework bejn it-2% u l-4%.  Mid-diskussjonijiet li kellna ma’ diversi nies u kif fhimna l-affarijiet aħna, wieħed irid japprezza li fuq dan il-proġett kien hemm ħafna affarijiet għaddejjin fl-istess ħin speċjalment in the last few months fejn kien hemm ħafna subcontractors, kulħadd kważi f’saqajn xulxin biex jipprovaw ilestu x-xogħol u kien hemm livell ta’ rework li kien ġej l-ewwelnett because of certain poor quality of work being done u għalhekk meta ġew fl-aħħar kien hemm bżonn li jerġa’ jsir ċertu tip ta’ xogħol.    

Kelli mistoqsija wkoll dwar l-industrial actions.  Jekk wieħed imur f’paġna 114 tar-rapport tagħna - hawnhekk qed nitkellmu fuq il-Fjell – u jħares lejn l-aħħar paragrafu jara li qegħdin ngħidu li on average kien hemm ċerti perijodi matul il-proġett fejn productivity would dip.  Dawn mhumiex opinjonijiet imma kif rajna l-affarijiet recorded.  Meta tħabbret il-privatisation kien hemm ċerti dips kif kien hemm meta kien hemm il-voluntary retirement scheme u some time in December 2008 kien hemm certain industrial action u skont il-management intilfu bejn 21 u 25 ġurnata on the project li if you work them out at the €20,000 a day jammontaw għal ...  

IS-SUR JOHN ZARB:  Biex inkunu konsistenti l-capping kien ilu li ntlaħaq. 

IS-SUR MICHEL GANADO:  Le, għax fuq il-Fjell minħabba l-contract amendment number 5 il-completion date kienet  31st January 2009.  

IS-SUR JOHN ZARB:  The crucial point is that – issa l-kollegi tiegħi can fill in the details – f’Awwissu 2007 il-bord ġie mgħarraf u beda jinduna bil-gravità tas-sitwazzjoni u hemmhekk biddel l-atteġġjament tiegħu u ħa kontroll ferm iktar close ta’ dak li kien qed jiġri bi frequent meetings, konsulenti ġodda biex jgħinu lill-bord jikkontrolla s-sitwazzjoni.  Waħda mid-deċiżjonijiet kritiċi li kellhom jagħmlu kienet x’jaqblilhom jagħmlu bħala tarzna fuq il-Fjell.  L-options kienu to either renegade fuq il-kuntratt u tħallas il-penali kollha msemmija fil-kuntratt jew inkella taħdmu u tirriskja li titlef iktar.  Però at that point kienu ddaħħlu żewġ esperti ġodda mill-bord,  a legal expert to help on maritime law and an engineer to advice ....  U naf li għamlu xogħol konsiderevoli  u l-parir tagħhom kien li l-MSL kienet qed tirriskja li titlef ferm iktar by reneging on the contract and ignoring the option with terms on the penalties li l-kuntratt kien qed jimponi milli kieku taħdmu u tispiċċah.  Din hija opinjoni but it was a key judgement at that point. Forsi l-kollegi tiegħi jistgħu jidderieġuna fuq fejn qiegħed irrapportat dan fir-rapport. 

IS-SUR MICHEL GANADO:  F’paġna 100 qegħdin nispjegaw ir-rationale u qed naraw jekk wieħed kellu jħassar il-kuntratt what would be the forseeable claim li setgħu jagħmlu l-Fairmount. Skont il-parir li taw l-esperti kien hemm a forseeable claim, bħala worst case scenario of €23 million and a best case scenario of €19 million.   The options kienu li jitilfu €13 million at that point in time jew inkella if they cancel the contract they were looking at a  best case scenario claim of €19 million and a worst case scenario claim of €23 million.  Dak kien kif fhimna l-affarijiet bħala t-thought process kif ittieħdet id-deċiżjoni.  

THE CHAIRMAN:  L-Onor. Helena Dalli.

ONOR. HELENA DALLI:  Semmejtu li ħaristu anke lejn il-proġett Ikdam.

IS-SUR MICHEL GANADO:  Ma dħalniex fil-proġett, kont naf biss bih.

ONOR. HELENA DALLI:  Hemmhekk senior and executive management ħadmu tajjeb flimkien u kellhom riżultati tajbin.  Sar xi comparative study?  

IS-SUR MICHEL GANADO:  Le, ma dħalniex f’dan il-kuntest.

ONOR. HELENA DALLI:  F’paġna 5 hemm imniżżla l-ismijiet ta’ min intervistajtu.  Tistgħu tgħiduli kif saru l-intervisti?

IS-SUR JOSEPH MUSCAT:  Hemm min iltqajna miegħu aktar minn darba; per eżempju, we would have had a number of meetings ma’ Chris Bell.

IS-SUR JOHN ZARB: Ma sarux b’atteġġjament ta’ li din hija xi inkjesta fuq responsabbiltà personali.  Ma kienx dak it-tip ta’ xogħol.  Ix-xogħol kien an accountancy biex nifhmu x’ġara; min ħareġ it-tali e-mail, jekk għandhomx kopja tad-dokumenti eċċ.  Imxejna bl-istess mod kif nimxu ma’ klijenti oħra meta nagħmlu audit.

ONOR. HELENA DALLI:  Imma kulħadd kien one on one?

IS-SUR JOHN ZARB:  Mhux dejjem, ġieli kienu one on one, ġieli kien hemm xi wieħed minn nies tagħna b’assistent miegħu u ġieli anke huma kienu aktar minn persuna waħda.

ONOR. HELENA DALLI:  Ma taħsbux li jista’ jkun li jekk, per eżempju, kellek grupp ta’ tnejn jew tlieta ma qalux dak kollu li kellhom jgħidu minħabba li ma kenux waħedhom?

IS-SUR JOHN ZARB:  Ma nistax niġġudika dak il-punt.  Forsi jistgħu jgħidu aħjar il-kollegi tiegħi.

IS-SUR RYAN SCIBERRAS (PricewaterhouseCoopers):  Ħafna minnhom kienu ndividwalment min-naħa tan-nies tat-tarzna.  Konna niltaqgħu ma’ nies individwali.

ONOR. HELENA DALLI:  Però kien hemm li ma kenux individwalment?
IS-SUR RYAN SCIBERRAS:  Nimmaġina li kien hemm.  

ONOR. HELENA DALLI:  Fil-każ, per eżempju, tal-procurement manager, jista’ jkun li dan kellu xi affarijiet li ma setax jgħidhom quddiem ħaddieħor?  Għaddiet minn moħħ min kien qed jagħmel l-intervisti?

IS-SUR JOHN ZARB:  Qatt ma waslitli li kellna dak it-tip ta’ ħsieb, għax kieku ħassejna xi ħaġa hekk konna nerġgħu nistaqsu. 

ONOR. HELENA DALLI:  Jiġifieri intom kuntenti bl-informazzjoni li tawkom.

IS-SUR JOHN ZARB:  Fl-aħħar mill-aħħar li ppruvajna nagħmlu aħna huwa li nanalizzaw iċ-ċifri, ir-rapporti, l-e-mails, naqilgħu anke mir-records elettroniċi  tal-korporazzjoni kull record li kien hemm fis-sentejn ta’ qabel.  Aħna ppruvajna niġbru l-materjal kollu u nanalizzaw il-ħsieb tiegħu biex nippruvaw nilħqu rendikont ta’ x’ġara u l-ħsibijiet tagħna fuq x’kellu jsir u x’kienu n-nuqqasijiet.

ONOR. HELENA DALLI:  Jiġifieri ma tħossux li dan seta’ kien difett fil-metodoloġija tal-intervisti.

IS-SUR JOHN ZARB:  Biex inkun onest miegħek u nkun nista’ nirrispondik sinċerament irrid inkun naf li hemm xi ħaġa oħra li setgħet toħroġ mix-xogħol tagħna u ma ħarġitx, u dik qatt ma nista’ ngħidha.  Dan it-tip ta’ xogħol għamilnih bosta drabi u huwa approach standard li nużaw.  Fil-fatt ħarġet ħafna sustanza ta’ dak li ġara.

ONOR. HELENA DALLI:  Per eżempju, rigward il-kuntratti tas-subcontractors, il-board of directors kienu  nfurmati b’dak li qed jiġri u jekk l-ammonti kenux konformi mal-estimate tal-budget tal-proġett?  Jekk kienu nfurmati ħadu xi azzjoni to safeguard the shipyards’ interest?

IS-SUR JOHN ZARB:  Fuq dan il-punt forsi tista’ tirrispondi s-Sinjura Anna Anastasi.  Id-domanda li qed tistaqsi l-Onor. Dalli hija jekk il-bord speċifikament approvax l-MSC contract jew jekk kienx il-management li approvah?  

MS. ANNA ANASTASI (PricewaterhouseCoopers):  L-outsourcing tal-MSC qatt ma’ tela’ quddiem il-bord biex jiġi diskuss.  

ONOR. HELENA DALLI:  Jiġifieri qed tgħid li l-board of directors ma kenux infurmati?

MS. ANNA ANASTASI:  Ma telax il-bord biex jiġi ratifikat id-deċiżjoni biex jikkuntrattaw mal-MSC.

ONOR. HELENA DALLI:  Allura min iffirmahom il-kuntratti?

MS. ANNA ANASTASI:  Il-kuntratti ffirmahom is-Sur Chris Bell, CEO, fil-preżenza ta’ Graham Couser.  

IS-SUR JOHN ZARB:  Kien issemma meta ġie approvat il-kuntratt li kien se jkun hemm subcontracting imbagħad il-bord kien iddelega lil Chris Bell bl-awtorità biex il-kuntratti jinnegozjahom il-management. 

ONOR. HELENA DALLI:  Xi ħadd mill-executives kien involut jew ħadem fil-passat ma’ xi wħud mis-subcontractors appuntati?

IS-SUR JOSEPH MUSCAT:  F’paġna 88 hemm lista tas-subcontractors li kien hemm dakinhar u kemm ikkuntrattaw għall-istess xogħlijiet.  Irriżulta li kien hemm differenza ta’ €2 miljun.

ONOR. HELENA DALLI:  Imma l-mistoqsija tiegħi ma kenitx dik.  Il-mistoqsija tiegħi hija hekk kienx hemm xi executives li kienu involuti f’xi xogħol fil-passat ma’ uħud mis-subcontractors.

MS. ANNA ANASTASI:  Jiġifieri jaħdmu direttament?

ONOR. HELENA DALLI:  Jew involuti.  

IS-SUR JOHN ZARB:  Ma nafux.

ONOR. HELENA DALLI:  Jiġifieri mill-intervisti li għamiltu ma ħareġ xejn minn dan?

IS-SUR JOHN ZARB:  Lanqas nimmaġina li nkunu għamilna d-domanda ta’ jekk dawn kenux impjegati, jew  jaħdmu, jew assoċjati ma’ one of these people fil-passat jew jekk it-tarzna għandhiex esperjenza ma’ dawn is-subcontractors bħala tarzna.

MS. ANNA ANASTASI:  L-unika indikazzjoni li għandna, però ma nafux it-tip ta’ relazzjoni, hija li Graham Couser kien familjari max-xogħol tal-MSC, però in what sense ma nafux għax lil Graham Couser ma stajniex nintervistawh għax ma kienx ...

ONOR. HELENA DALLI:  U ma nvestigajtux xi tfisser “familjari”?

MS. ANNA ANASTASI:  Ma nisewx li Graham Couser ma stajniex nintervistawh għax ma kienx hemmhekk meta konna qegħdin nagħmlu l-investigation u l-idea li kien familjari fix-xogħol ġiet mir-review tad-documentation  li sibna tiegħu.

ONOR. HELENA DALLI:  Għalhekk jien staqsejt jekk forsi kienx aktar jagħmel sens li l-intervisti jkunu one on one f’ċerti każi.

MS. ANNA ANASTASI:  Fil-fatt dwar dak kont qiegħda nfittex għax ħafna mill-intervisti saru one on one, definitely mhux one on one min-naħa tagħna; ħafna drabi min-naħa tagħna nkunu iktar minn wieħed.

ONOR. HELENA DALLI:  Għax inti qed issemmi din il-familjarità u jista’ jkun li kien hemm min kellu xi informazzjoni li ma kienx komdu jgħidha quddiem ħaddieħor.  Jien li qed nistaqsi huwa kemm il-metodoloġija wżata kienet rigoruża.

MS. ANNA ANASTASI:  Li nista’ ngħid huwa li ħafna minn nies iltqajna magħhom iktar minn darba waħda.  

ONOR. AUSTIN GATT:  Fil-minuti tal-bord dated 24th February, 2006 hemm il-limits li kull wieħed mill-management kellu biex jiffirma commercial contracts.  Sa Lm500,000 kien hemm Graham Couser, John Cox u Joe Meli, over Lm500,000 il-bord ta lil Chris Bell blanket authority biex jiffirma f’isem il-kumpannija.  

IS-SUR JOSEPH MUSCAT:  Nikkonferma.

ONOR. AUSTIN GATT:  Għedt dan biex ma naħsbux li ffirma mingħajr ma kellu awtorizzazzjoni.

ONOR. HELENA DALLI:  Rigward paġna 36 fejn qegħdin titkellmu fuq insufficient legal support, x’irriżultalkom meta nvestigajtu?

IS-SUR JOHN ZARB:  Biex inkun onest ma rriżultalna xejn, fis-sens li aħna ma konniex hemmhekk biex nistaqsu għaliex ma qabdux avukat ieħor.  Id-domandi tagħna kienu jekk kellkomx avukat, min kien u jekk kellux l-esperjenza.  U rriżulta ċar li fl-opinjoni tagħna l-avukat li tqabbad seta’ ma’ kellux l-esperjenza biex iħares ‘il quddiem u jara xi problemi jistgħu jinqalgħu f’kuntratt komplikatissimu ta’ ammonti kbar.  

ONOR. HELENA DALLI:  Jiġifieri ma analizzajtux għalfejn kien hekk dak l-istat ta’ fatt li qed issemmi u ta’ min kienet in-negliġenza?  

IS-SUR JOHN ZARB:  Le.

ONOR. HELENA DALLI:  Għaliex?

IS-SUR JOHN ZARB:  Għax dan ma kienx fit-terms of reference tagħna.  Qed tistaqsi domandi li m’iniex qed ngħid li mhumiex validi imma .....

ONOR. HELENA DALLI:  Imma jekk tiskopri li hemm nuqqas, tinvestiga għalfejn hemm dak in-nuqqas. 

IS-SUR JOHN ZARB:  L-iskop tagħna kien biex insibu jekk kienx hemm nuqqasijiet u ngħidu x’kienu, u n-nuqqasijiet kollha ħriġinhom ċari fir-rapport.  Ma konniex hemmhekk sentejn qabel meta ttieħdu d-deċiżjonijiet.

ONOR. HELENA DALLI:  Jiġifieri ma tlabtux spjegazzjoni għalfejn kien hemm persuna mhux speċjalizzata f’dak il-qasam?

IS-SUR JOHN ZARB:  No, I don’t think we asked.  L-atteġġjament tagħna ma kienx għalfejn ma ġabux avukat minflok ieħor imma staqsejna min tahom il-pariri u xi kwalifiċi kellu.  

ONOR. HELENA DALLI:  Imma llum għandna speċjalizzazzjoni f’kull qasam, jiġifieri mhux diffiċli li ssib an expert in that field.  I mean it would have irked me to know that they chose a normal ....

IS-SUR JOHN ZARB:  Għandek raġun u aħna għalhekk irrappurtajniha.

ONOR. HELENA DALLI:  Imma ma nvestigajtuhiex.

ONOR. AUSTIN GATT:  Imma that is a subjective comment.  Nista’ jien ma naqbilx miegħek.  (Interruzzjonijiet) Jekk l-avukat hux tajjeb għall-kuntratt jew le mhux subjective?

THE CHAIRMAN:   Ippermettuli ftit, jekk jogħġobkom.  Li ġie ssollevat fir-rapport huwa li f’entità ta’ din il-kumplikazzjoni l-legal advice imfittxija  ma kenitx, fl-opinjoni tagħkom, adegwata.  Naqblu?  

IS-SUR JOHN ZARB:  Naqblu.

THE CHAIRMAN:  Il-mistoqsija li qed tagħmel l-Onor. Dalli hija jekk min kien qed jitlob il-parir legali ħassx li kellu jfittex specialised legal opinion jew jekk, fl-opinjoni tiegħu, ħassx li l-persuna ingaġġata kienet effettivament speċjalista f’dak is-settur.  

ONOR. HELENA DALLI:  Imma jekk inti se tara deficit hemmhekk, se tistaqsi għalfejn!

IS-SUR JOSEPH MUSCAT:  Ma qabdu lil ħadd speċifiku, dan huwa avukat li jaħdem mal-azjenda.

ONOR. AUSTIN GATT:   U li kellu esperjenza fuq il-kuntratti tax-shipyards kollha li kien hemm.

ONOR. HELENA DALLI:  Li hu mhux speċjalizzat f’dak il-qasam huwa stat ta’ fatt, mhux opinjoni.  Hekk hemm fir-rapport.  

IS-SUR JOHN ZARB:  Nammetti li dawn huma opinjonijiet very subjective u l-opinjoni tagħna espremejniha fir-rapport ...

ONOR. HELENA DALLI:  Le, mhijiex subjective.

IS-SUR JOHN ZARB:  L-opinjoni tagħna aħna espremejniha b’mod ċar fir-rapport.  Hawnhekk użaw l-inhouse lawyer.  Wieħed mill-kummenti li saru mil-legal advisors li tqabbdu wara biex jgħinuhom isolvu l-problema mal-Fjell kienu qed jgħidu ċar - u aħna kellimnihom in the course of discussing this report - li kien hemm nuqqasijiet kbar fil-kuntratt, il-kuntratt kien one-sided u favur wisq il-klijent.   U meta nħarsu lura lejn l-entità jidhrilna – issa aħna kellna l-benefiċċju tal-hindsight li huma ma kellhomx – li għal kuntratt ta’ din l-entità u dan il-kobor u dawn ir-riskji kien ikun aktar għaqli għat-tarzna kieku mal-ewwel, on day one, daħlu avukat b’aktar esperjenza għax is-somom u r-riskji li kienu deħlin fihom kienu, fl-opinjoni tagħna, jiġġustifikaw dik l-ispiża.   Issa għaliex huma iġġudikaw hekk, ma nafx.  Aħna m’aħniex naqblu magħhom u qed ngħidu għaliex naħsbu li kien hemm bżonn iktar. 

ONOR. AUSTIN GATT:   Ippermettuli ftit.  Jien naħseb li anke għall-minuti biss, ma rridux nitfgħu dell żgur fuq min m’għandux jintefa’. Li tiġi firm ta’ avukati li tqabbdu wara tgħaddi kumment fuq avukat ieħor – ma rridx ngħid għax ma tqabbdux huma -   li fl-aħħar mill-aħħar kien avukat impjegat regolari tat-tarzna, kien ilu impjegat tat-tarzna u kien involut f’kuntratti oħra tat-tarzna, ma naħsibx li huwa fair.  Mhuwiex fair li jingħaddu kummenti minn avukat fuq avukat ieħor u jsiru qishom kmandamenti.   Dan biss li qed ngħid.  Li huwa żgur huwa li l-avukat li qed nirriferu għalih huwa avukat li kien impjegat fl-uffiċċju legali tat-tarzna, li kien ilu impjegat tat-tarzna, jiġifieri ma ġiex impjegat biex jagħmel dan il-kuntratt, u wżaw l-esperjenza li kellu u kulħadd kien jaf min hu.       

THE CHAIRMAN: Inħeġġiġkom sabiex niffukaw fuq ir-rapport li għandna quddiemna.  L-Onor. Dalli.

ONOR. HELENA DALLI:   Mr Chairman, biex tkun on record ukoll irrid ngħid li m’hu qed jintefa’ dell fuq ħadd.  Inti jista’ jkollok avukat li hu general practitioner u jista’ jkollok avukat li jispeċjalizza f’settur.   Issa aħna hawnhekk qegħdin ngħidu li f’dan il-każ kien ikun aħjar kieku kien xi ħadd speċjalizzat.   X’dell qegħdin nitfgħu b’daqshekk?  L-avukati bħat-tobba, għandek general practitioner, għandek speċjalista u għandek konsulent.   Issa għar-rigward ta’ avukat, għandek wieħed li jitkellem fuq kollox u għandek oħrajn li qegħdin speċjalizzati fuq area waħda.  

ONOR. AUSTIN GATT:    Imma dan l-avukat mhuwiex general practitioner.

ONOR. HELENA DALLI:    Mela x’inhu!?

ONOR. AUSTIN GATT:   Dan huwa impjegat mat-tarzna.

ONOR. HELENA DALLI:     Iva, imma allura b’daqshekk?

ONOR. AUSTIN GATT:   Ma jistax ikun general practitioner u impjegat tat-tarzna!

ONOR. HELENA DALLI:  Fiex inhu speċjalizzat?

ONOR. AUSTIN GATT:  Fix-xogħol tat-tarzna.

THE CHAIRMAN:    Ippermettuli ftit għax naħseb li hawnhekk qegħdin niddevjaw.  L-issue li ġiet iċċarata fir-rapport kienet li l-legal advise imfittxija, skont l-opinjoni tal-awdituri, ma kenitx adegwata.  Hawnhekk mhuwiex ittollerat li jissemmew persuni li ma jkunux preżenti.   Il-persuna ma tinteressaniex.   
ONOR. HELENA DALLI:    Jien m’iniex qed ngħid li mhux avukat tajjeb, għal dan l-iskop ma kienx tajjeb. 

THE CHAIRMAN: Li forsi seta’ kien hemm assistenza legali aktar adegwata joħroġ mir-rapport.  Nerġa’ ngħid li ma nittollerax li jissemmew persuni li ma jkunux preżenti f’dan il-Kumitat, almenu sakemm qed nippresjedi jien.   Hawn iktar mistoqsijiet?   (Interruzzjonijiet)

IS-SUR JOHN ZARB:   Mr Chairman, aħna ma nixtiequ nixħtu lanqas l-iċken dell fuq l-individwu; qatt ma kienet dik l-intenzjoni la tagħna u lanqas  ta’ ħadd.

ONOR. HELENA DALLI:   Għalhekk poġġejtha on record jien.

IS-SUR JOHN ZARB:   L-unika ħaġa li qed ngħidu hija li għall-entità tal-kuntratt kont nagħmel iktar u ndaħħal forsi r-rapport tiegħi u ndaħħal ieħor u nqabbilhom flimkien.
THE CHAIRMAN:  Sur Zarb, ir-rapport huwa ċar.   You were expressing an opinion fuq il-kumplessità tal-kuntratt.    

L-Onor. Sant.

ONOR.  ALFRED SANT:   Jekk tippermettili, Sur President, nixtieq nibqa’ ftit fuq l-idea li kelli oriġinarjament li naqsam il-mistoqsijiet f’żewġ aspetti, l-aspett ta’ qabel il-kuntratt, jiġifieri sakemm iffirmaw il-kuntratt, il-pre hoc imbagħad naslu għall-post hoc wara għax inkella inħawdu fażi ma’ oħra.  Għal dak li għandu x’jaqsam ma’ pre hoc, x’ġara qabel daħal il-kuntratt, naħseb li huma rilevanti wkoll dawn l-ittri li għadhom kemm ingħatawlna.   Jien qed nifhem - se nerġa’ nivverbalizza - li effettivament intom ġejtu kkuntattjati minn Chris Bell f’isem il-kunsill tat-tarzna.   Jien qed ninnota li hawn ħaġa interessanti ħafna bejn l-ewwel verżjoni tagħkom u t-tieni verżjoni tagħkom.  Hawn paragrafu li jidher fl-ewwel ittra li ġie eleminat mit-tieni ittra.    Irridu nkunu preċiżi u nkunu nafu min hu involut f’dawn l-affarijiet, min ħa d-deċiżjonijiet, min qed iwasslilkom il-messaġġi. Jekk inħarsu lejn l-ewwel verżjoni tal-ittra, jiġifieri l-ittra li intom bgħattu bid-data ta’ Jannar, hemm paragrafu 5 u se naqrah biex ikun verbalizzat. 

“From the initial meeting we held with Mr Bell, ….”

- li huwa l-meeting kruċjali –

“…. we understand that the bulk of the work surrounding the outsourcing contractor selection and eventual contract award to MSC Europe was undertaken by Mr Graham Causer, a former employee of Malta Shipyards and Mr John Cox,  the current Project Manager.  Malta Shipyards internal legal counsellor at that time, Ms Victoria Agius, was also involved in the process.  We understand that this was the first time that Malta Shipyards entered into outsourcing contracts of this nature and size, which entailed more effort during the procurement contract evaluation and negotiation stages than is usually the case for other Malta Shipyard’s purchases.”.

Dan il-paragrafu, fil-final letter tagħkom tat-10th April, has been eliminated.  Tistgħu tispjegawlna għaliex ġie eliminat?  

MS. ANNA ANASTASI:   Basically kien hemm ċerti sezzjonijiet mill-ittra li ġew reworded; bejn ittra u oħra jkun hemm fine tuning.   In the new letter f’paragrafu 4, whilst li m’hemmx daqshekk dettall, huwa reworded u jispjega again is-size ta’ dawn il-kuntratti li saru mal-MSC back-to-back mal-kuntratti tal-FHT u wkoll li s-selection u n-negozjati saru primarjament minn Graham Couser u John Cox li imbagħad ħa over il-proġett wara Graham Couser.

ONOR. ALFRED SANT:  I beg to differ.  Fl-ewwel verżjoni tal-ittra, f’paragrafu 5 you’re talking about definite stuff; qed tagħtu dettalji definiti.  Dawk id-dettalji ġew eliminati mit-tieni ittra.  M’għandux x’jaqsam ma’ dak li qed tgħid int, bir-rispett kollu. Li għandna hawnhekk hija xi ħaġa li qed tidher f’paragrafu 5 li ġiet żgur komunikata lilkom minn Chris Bell which in the second letter has been eliminated.   Hemm xi raġuni warajha din.  Jien qrajt dawn iż-żewġ ittri paragrafu paragrafu biex nara eżattament xi nbidel u x’ma baqax.  This is a very definite detail; qiegħda hemm f’paragrafu 5 u tneħħiet mit-tieni ittra.  

MS.  ANNA ANASTASI:    Mhux kompletament. 

ONOR. ALFRED SANT:   Le, mhux kompletament imma d-dettalji li huma definiti tneħħew.

MS.  ANNA ANASTASI:   Liema dettalji?

IS-SUR JOHN ZARB:    L-ismijiet tal-legal adviser.

ONOR.  ALFRED SANT:  Jekk tħares lejn paragrafu 5 ta’ ittra u paragrafu 5 ta’ ittra oħra tara li it has been eliminated.  

MS. ANNA ANASTASI:  Le, mhux 5 għal 5 imma 5 għal 4. 

ONOR. ALFRED SANT:   Le, ħu paċenzja bija.  Hawnhekk qed titkellmu biss fuq l-MSC Europe, l-outsourcing l-oħra ma jissemmewx.  

IS-SUR JOHN ZARB:     L-MSC was the only topic of our investigation meta bdejna l-ewwel waħda.  Jiġifieri din l-ittra kienet fuq l-MSC.  Meta bdejna l-exercise tagħna bdejna biss fuq l-MSC imbagħad morna fuq ….    (Interruzzjonijiet)  Imbagħad ma nafx x’ġara, f’dak il-meeting kien hemm preżenti Ms Anastasi.  Dan ikun qed jitkellem quddiemek u forsi mbagħad jgħidlek li fhimt iż-żejjed.   Dan huwa t-tip ta’ diskors li jsir mad-drafting imbagħad forsi l-klijent jgħidlek li fhimtu ħażin, ma jaqbilx magħha, eċċ.   U aħna konna morna and we reworded it.  Imbagħad niftehmu bħala background x’hemm bżonn isir, l-investigation saret wara.    

ONOR. ALFRED SANT:   Imma li qed jinkwetani huwa dan.  Basically il-kuntatt li kellkom intom kien ma’ Chris Bell.

IS-SUR JOHN ZARB:  Mhux biss. 

ONOR. ALFRED SANT:   U li qed nara wkoll jien huwa li you have been formatted bil-mod kif tiġu tħarsu lejn il-kuntratt - issa qed nirriferi għall-kuntratt tagħkom - fis-sens li minnufih the framework has been set by just one person.  Dan joħroġ minn dawn l-ittri.  Minn dawn l-ittri joħroġ ċar li you’ve got your instructions from just one person, is-Sur Bell.  

MS.  ANNA ANASTASI:    Le.   

IS-SUR JOSEPH MUSCAT:     If I may explain għax jien kont preżenti għall-meeting tat-9th January ma’ Ms. Anastasi.   Fid-9 ta’ Jannar spjegajna l-iskop tal-assignment and we reproduced it in the proposal letter.  Jiġifieri dak li fhimna li qalilna li għandu bżonn…

ONOR. ALFRED SANT:   Qalilkom min?  

IS-SUR JOSEPH MUSCAT:     Chris Bell.

ONOR. ALFRED SANT:   That’s my point.  You must be an experienced negotiator.  Meta tmorru għal kuntratt tiltaqgħu ma’ persuna waħda s-soltu for an assignment like that?

IS-SUR JOSEPH MUSCAT: Fil-kuntest ta’ dan l-assignment ma rajna xejn irregolari. 

ONOR. ALFRED SANT:  Intom m’intomx l-awdituri tat-tarzna?

IS-SUR JOSEPH MUSCAT:    Le.

ONOR. ALFRED SANT:    Lill-awdituri tat-tarzna kellimtuhom?

IS-SUR JOSEPH MUSCAT:     Le.   

ONOR. ALFRED SANT:  Ħaristu lejn l-audited accounts tat-tarzna?

IS-SUR JOHN ZARB:      Daqskemm ilhom ma jsiru accounts!  

ONOR. ALFRED SANT:  Jiġifieri t-tarzna m’għandhiex audited accounts, hux hekk?  M’għandhiex auditors?

IS-SUR JOSEPH MUSCAT:     Nimmaġina li għandha awdituri.

ONOR. AUSTIN GATT:  Jekk tippermettili Onor. Sant ...  

ONOR. ALFRED SANT:   Le, bir-rispett kollu, inti ministru tal-gvern hawnhekk; jien qed nitkellem mal-consultants bħalissa, tkellem wara, jekk jogħġbok.  

Jiġifieri mal-awdituri tat-tarzna ma tkellimtux?

IS-SUR JOSEPH MUSCAT:   Le.

ONOR. ALFRED SANT:   U għandkom informazzjoni kemm ilhom ma jsiru audited accounts tat-tarzna. 

IS-SUR JOSEPH MUSCAT:  L-impressjoni li għandi mid-diskussjoni li kellna mal-financial controller hija li għadhom ma sarux l-accounts tal-MSL għax għadhom ma sarux l-opening entries. 

ONOR. ALFRED SANT:   Ilhom erba’ jew ħames snin ma jsiru audited accounts.    Basically – corpus mentis tiegħi issa – jien rajt li dan l-assignment kien dominat minn persuna waħda, you were talking to one guy.  Qed ngħid bħala terms of reference mhux x’għamiltu wara.   Meta taqra l-letters of engagement hawnhekk tara li it had been set by one person mill-bidu nett. 

IS-SUR JOHN ZARB:    Le.  Dan hu punt importantissimu u nixtieq li nitkellmu ċar fuqu.  Fl-ewwel meeting li kellna, is-CEO, għax qallu l-bord, qalilna li għadhom kemm tilfu flus to a subcontractor li falla u xtaqu jagħmlu inkjesta u investigazzjoni ċara biex jaraw x’jistgħu jagħmlu fuqu u għamilna a relatively small exercise li qalilna hu x’inhuma t-terms of reference għalih. 

ONOR. ALFRED SANT:    Għal-liema ittra qed tirriferi?

IS-SUR JOHN ZARB:    Ta’ January.   Hawnhekk m’aħniex qed nitkellmu fuq l-assignment kif spiċċa imma qed nitkellmu on a tiny part of this report, għax hekk beda x-xogħol.  Aħna bgħatna proposta lill-bord u mhux lilu u stennejna sakemm il-bord bagħat għalina, u kellna diskussjonijiet mal-bord u l-bord xtaq jieħu kontroll.  Niftakar id-diskors meta ltqajna maċ-chairman u anke diskors ta’ sessjonijiet barra minn hemmhekk fejn intqal li waħda mill-affarijiet li riedu jagħmlu huwa li jieħdu l-kontroll huma ta’ din l-investigation bħala bord, mhux aħna nitkellmu mas-CEO u jidderiġina.  Minn hemmhekk, din l-investigation li at this point kien exercise “hekk” bħala daqs, kiber għal exercise ferm u ferm ikbar u ġie inkorporat into subsequent … Aħna ġejna mqabbda biex inħarsu lejn il-Fjord kollu, inħarsu wkoll lejn il-Fjell u nibqgħu għaddejjin inħarsu lejn kollox.  From that point onwards id-draft reports tagħna, id-diskussjonijiet u l-instructions direttament dejjem kienu jkunu lill-bord, and under a very strong leadership il-bord as well li jkunu ċerti li bħala  struzzjonijiet mingħandhom biss qed jiġu.    U kien hemm ċerta enfasi fuq dan il-punt min-naħa tal-bord biex inkunu ċari fuqhom.  

ONOR. ALFRED SANT:   Però ħu paċenzja because you’re loosing me again issa.   Jiġifieri inti qed tgħid li bejn l-ittra tagħkom u t-tieni ittra tagħkom, ix-xogħol żdied, l-assignment kiber?  

IS-SUR JOHN ZARB:    Bejn l-ittra tal-15th January u l-ittra ta’ April ix-xogħol żdied enormously.   Il-bieraħ waħda mid-domandi li staqsejtuna kienet dwar kif żvolġa x-xogħol.   Aħna l-ewwel ma ġejna mqabbdin mit-tarzna biex nagħmlu kien rapport fuq aspett żgħir ħafna ta’ dan ir-rapport kollu, jiġifieri x’kien ġara fuq is-subcontractor MSC.  Meta ħriġna dak id-draft report bil-findings tagħna raw li l-problemi kienu qed jikbru u qalulna biex nibqgħu għaddejjin u xtaquna nħarsu lejn il-Fjord kollu. U l-kuntratt tal-vapur kollu huwa ferm akbar u l-problemi fuqu huma ferm akbar minn dawn it-terms of reference li bdejna bihom.  Fil-fatt ħriġna proposal ieħor, bgħatnih lill-bord u l-bord aċċettah. 

ONOR. ALFRED SANT:    Allura you’re misleading us bir-rispett kollu! 

IS-SUR JOHN ZARB:     Imma l-bieraħ din spjegajniha.

ONOR. ALFRED SANT:    Imma ma’ dawn l-ittri misskom tajtuna l-proposals l-oħra tagħkom.

IS-SUR JOHN ZARB:     Nista’ nġibhomlok, m’għandi l-ebda diffikultà.

ONOR. ALFRED SANT:    Jien immaġinajt li se jkollna t-terms of reference kollha tagħkom mhux tal-bidu, għax waħda mill-affarijiet li għedt inti hija “ara għamlu bħall-Fjord and Fjell dawn, filli kienu qed jikkwotaw €11,000 filli bdew jikkwotaw €9,000”.  Jekk hemm terms of reference oħra naħseb li we need to know them as well.   Jiġifieri mhumiex dawn biss it-terms of reference?  

IS-SUR JOHN ZARB:     Le.

ONOR. ALFRED SANT:   Imma allura għaliex tajtuna dawn biss?

IS-SUR JOHN ZARB:  Bl-ikbar rispett lejkom, il-bieraħ id-domanda speċifika kienet, almenu kif fhimniha aħna, għaliex kien hemm dewmien minn Jannar għal Marzu.  Ġejna mitluba nuru l-ewwel draft u l-aħħar draft kif spiċċat bejn dak ix-xahar u x-xahar ta’ wara.   U jien fhimt li kienet domanda rilevanti li wieħed jistaqsi, kif fhimtha jien u forsi fhimt ħażin.  Kieku kont minflokok kont nistaqsi - forsi nuqqas ta’ attenzjoni min-naħa tiegħi – biex naċċerta ruħi li mhux kien hemm terms of reference “hekk” u jispiċċaw mgħawġin “hekk”.    U kif għedt il-bieraħ ma kien hemm ebda tibdil fit-terms of reference u llum ġibna ittri biex nuru li bejn dak id-delay u ta’ Jannar u Marzu meta bagħtu għalina l-bord ma kienx hemm tibdil.

ONOR. ALFRED SANT:   Sur Zarb, jien fhimt meta tajtni dawn l-ittri li we’re talking about the terms of reference ta’ dan ir-rapport.
IS-SUR JOHN ZARB:     Le, mhumiex. 

ONOR. ALFRED SANT:   Imma allura mhux tajjeb li tgħidilna minn qabel!   

IS-SUR JOHN ZARB:  Il-bieraħ spjegajnilkom bid-dettalji kollha.   

ONOR. ALFRED SANT:  Jiġifieri issa sirna nafu li dawn il-karti li tajtna llum mhumiex it-terms of reference ta’ dan ir-rapport, imma x-xogħol tal-bidu.   Kif nistgħu naħdmu hekk?

IS-SUR JOHN ZARB:   Imma this is what you asked me to get.

ONOR. ALFRED SANT:    Imma anke għall-kirjanza tgħidilna li dan huwa what you did to start with.  Jien mingħalija li meta qed nitkellmu fuq dak li qal il-Prim Ministru, jiġifieri li l-investigazzjoni qed issir …  Hekk kiteb il-Prim Ministru, u poġġejtha fuq il-Mejda tal-Kumitat.  Ittra biex jinvestigaw il-Fjord u l-Fjell.  Mhux hekk kienet?    Issa qed jirriżulta li effettivament dawk li tajtuna llum huma biss parti mill-assignment li kellkom.   

IS-SUR JOHN ZARB:  Dak kien l-assignment li bdejna bih u d-domanda l-bieraħ kienet  fuq id-delay bejn Jannar u Marzu, x’ġara fl-ewwel terms of reference ….

ONOR. ALFRED SANT:   Riferibbli għall-assignment li bih spiċċa dan id-dokument.  Imma issa qed jirriżulta li effettivament meta l-Prim Ministru kien qed jibgħat dik l-ittra lill-General Workers’ Union (GWU) ma kienx qed jitkellem fuq il-Fjord u l-Fjell imma kien qed jitkellem biss fuq is-subcontract li ngħata, għax hekk qed jirriżulta issa allura.  Initially meta l-GWU kitbu lill-Prim Ministru biex jinvestiga x’inhu għaddej fuq il-Fjord il-Prim Ministru qalilhom li qed jinvestiga diġà imma mhux veru għax kulma kien qed jinvestiga kien is-subcontract tal-MSC.   Qed nifhem tajjeb jew qed nifhem ħażin?

IS-SUR JOHN ZARB:   At that point konna qed ninvestigaw is-subcontract tal-MSC.   

ONOR. ALFRED SANT:   Mela issa inti qed tgħid li l-Prim Ministru mmiżlijdja lill-GWU għax il-GWU kitbulu biex jinvestiga l-kuntratt tal-Fjord u l-Fjell u kulma kien qed isir, li baqa’ bit-tlikki tlikki wkoll, kien li qed jiġi investigat biss is-subcontract tal-MSC.   Dak hu l-punt.   And this goes back għall-2008.   Tajba wkoll!   Sur President, fl-opinjoni tiegħi we are being misled.  Jien kelli l-impressjoni li dan ir-rapport li għandna quddiemna kien triggered minn talba tal-Prim Ministru biex issir investigazzjoni f’dak li qed jiġri fil-Fjord u l-Fjell mentri issa qed jintqal lilna li kulma kien qed jintqal hemmhekk hija investigazzjoni dwar is-subcontract tal-MSC li eventually ġiet expanded later.

IS-SUR JOHN ZARB:     Onor. Sant, il-bieraħ spjegajna dan il-punt pass pass u l-ewwel ħaġa li qed ngħidu fl-ittra tagħna hi li “In accordance with our letters of engagement dated 10 April and 19 May 2008 and your instructions of the 6 October…”. Jiġifieri mill-ewwel għamilniha ċara fir-rapport; fil-fatt qiegħda fl-ewwel paġna.   

ONOR. ALFRED SANT:      Dawn l-ittri tpoġġew fuq il-Mejda tal-Kumitat illum.  

IS-SUR JOHN ZARB:  Id-domanda tal-bieraħ kienet fuq id-delay ta’ xahrejn bejn il-meeting u din l-ittra.  Qatt ma ppruvajna naħbu bl-iċken mod … 

ONOR. ALFRED SANT:   Ħalli nerġa’ naqra l-ittra tal-Prim Ministru li poġġejt jien il-bieraħ fuq il-Mejda tal-Kumitat.    L-ittra tal-Prim Ministru tgħid ċar li qed jiġi investigat il-kuntratt tal-Fjord.  Jekk għandi żball ngħid li għandi żball, m’hemmx problema.   Mingħalija li dik kienet water under the bridge.   

IS-SUR JOHN ZARB:    Onor. Sant li nista’ nirrispondi huwa fuq dak li għamilna aħna.

ONOR. ALFRED SANT:   Iva, imma li għamiltu intom illum huwa li poġġejtu dawn l-ittri fuq il-Mejda tal-Kumitat.  Fuq dak qed nitkellem jien mhux fuq xi ħaġa oħra!  L-ittra tal-Prim Ministru tgħid hekk:

“Nirreferi għall-ittra tiegħek tat-12 ta’ Mejju 2008 dwar il-kondizzjonijiet u l-esekuzzjoni tal-proġett Fairmount Fjord tat-Tarzna ta’ Malta.  Nixtieq ninfurmak li ħames xhur ilu f’Diċembru tal-2007 il-ministru responsabbli diġà inkariga lil PWC sabiex jagħmel l-investigazzjonijiet kollha meħtieġa.”.

“Kollha meħtieġa” riferibbli għall-kondizzjonijiet tal-proġett tal-Fairmount ….    

ONOR. AUSTIN GATT:   Aqra d-data tal-ittra.

ONOR. ALFRED SANT:   Mejju 2008.   

ONOR. AUSTIN GATT:  20 ta’ Mejju 2008, jiġifieri wara li t-terms of reference kienu ħarġu.    10th April and 19th May 2008 kienu ħarġu t-terms of reference.   
ONOR. ALFRED SANT:   Bir-rispett kollu dan li poġġew ….

ONOR. AUSTIN GATT:   Qiegħda miktuba fir-rapport! 

ONOR.  TONIO FENECH:   L-Onor. Sant qed jimmiżlijdja!  

IS-SUR JOHN ZARB:  Onor. Sant ma ppruvajna nidħku b’ħadd. Il-bieraħ għamilniha ċara …..

ONOR. ALFRED SANT: Imma int, Sur Zarb, qed tgħidli li hemm instructions oħra.    Allura għaliex ma poġġejthomx ukoll?

IS-SUR JOHN ZARB:    Għax ma staqsejtuniex għalihom!  

ONOR. ALFRED SANT:    Imma jekk jiddefenixxu dan il-kuntratt li qed nitkellmu fuqu!

IS-SUR JOHN ZARB:     Il-bieraħ ma staqsejtniex biex inġibu t-terms of reference li jiddefinixxu dan il-kuntratt imma staqsejtna għat-terms of reference li konna qed nitkellmu fuqhom bejn Jannar u Marzu għax ridt tara d-differenzi li hemm bejniethom.  

ONOR. ALFRED SANT:   Jiġifieri dawn li tajtna llum ma jiddefinixxux dan il-kuntratt?

IS-SUR JOHN ZARB:   Jiddefinixxu parti żgħira minn dan il-kuntratt.  Issa nġiblek il-proposti kollha għax m’għandna xejn x’naħbu.  

ONOR. ALFRED SANT:  Sur President, qabel ma nara dawk il-proposti jien m’għadix domandi aktar x’nagħmel. 

ONOR. AUSTIN GATT:    Mela nistgħu nagħlqu.

ONOR. ALFRED SANT:    Le, ma nistgħu nagħlqu xejn.

THE CHAIRMAN:   Aħna konna skedajna żewġ laqgħat għal dan ir-rapport, però dan ma jfissirx li qed naħdmu bil-giljottina, biex inkunu ċari.  Aħna skedajna żewġ laqgħat - dejjem hekk kienet il-prassi li ħadem biha dan il-Kumitat - biex neżawrixxu s-suġġett, però fl-espożizzjoni li ħarġet minn hawnhekk jidher li hemm aktar affarijiet xi jridu jiġu spjegati.   Ħalli nikklerjaw dan il-punt ħalli jkun ċar għal kulħadd.   

L-ittra li qed jirriferi għaliha l-Onor. Sant tmur għall-20 ta’ Mejju 2008.  Mela hawnhekk qegħdin nifhmu li hemm ukoll terms of reference oħrajn li jkomplu jżidu mal-ittri li għandkom hawnhekk.  

ONOR. AUSTIN GATT:  Tista’ jekk jogħġbok tivverbalizza għal-liema ittri qed tirriferi?

THE CHAIRMAN:  L-ittri tal-15 ta’ Jannar 2008,  l-10 ta’ April 2008 u l-20 ta’ Mejju 2008.   

IS-SUR JOSEPH MUSCAT:  L-ittra tal-20 ta’ Mejju m’għandhiex x’taqsam magħna. 

THE CHAIRMAN:   Jien qed nirriferi għall-ittri li ġew impoġġija fuq il-Mejda tal-Kumitat illum.  

ONOR.  AUSTIN GATT:     Liema huma l-ittri ta’ PricewaterhouseCoopers? 

THE CHAIRMAN:  L-ittri ta’ PricewaterhouseCoopers huma tal-15 ta’ Jannar u l-10 ta’ April 2008, imbagħad hemm ukoll l-ittra tal-Prim Ministru.   Issa l-punt li tqanqal kien li hemm xi ittri oħrajn li jwessgħu t-terms of reference tagħkom u nitolbkom sabiex tibagħtuhom lis-Segretarja qabel the next meeting ħalli jkunu ċċirkolati lil kulħadd.

IS-SUR JOHN ZARB:  Naturalment irrid nerġa’ nistaqsi lill-klijent tiegħi, però  m’għandix dubju li jgħiduli iva kif qaluli diġà.

ONOR. AUSTIN GATT:   Mr Chairman, ħalli nivverbalizza punt wieħed biex ma niġux misquoted.   PricewaterhouseCoopers qed jgħidu fl-ewwel paragrafu tal-ewwel paġna tar-rapport tagħhom li “In accordance with our letters of engagement dated 10 April and 19 May, 2008…”.  L-ittra tal-Prim Ministru lill-GWU hija dated 20th May 2008 u għalhekk lill-GWU qalilhom li PricewaterhouseCoopers diġà għandhom it-terms of engagement għax kienu ħarġu fl-10 ta’ April u d-19 ta’ Mejju 2008. 

THE CHAIRMAN:  L-ittra tal-10 ta’ April qiegħda hawnhekk.

ONOR. AUSTIN GATT:  Eżattament, imma biex inkunu ċari biex ma nikkwotawx li l-Prim Ministru żgwida lil xi ħadd.   

THE CHAIRMAN:   Għandna l-ittra tal-10 ta’ April hawnhekk, tad-19 ta’ Mejju mhijiex qiegħda hawnhekk u trid tiġi ntavolata u anke tas-6 ta’ Ottubru wkoll, jiġifieri tridu tintavolawlna dawk.  Ibagħtuhom lis-segretarja qabel il-laqgħa li jmiss ħalli jkunu jistgħu jiġu ċċirkolati.  

IS-SUR JOSEPH MUSCAT:  Dak li hemm fl-ittra tad-19 ta’ Mejju bħala summary tiegħu qiegħed f’paġna 2 u 3 tar-rapport …

THE CHAIRMAN:    Sur Muscat, dan il-Kumitat huwa pubbliku u allura d-dokumenti dejjem ikunu pubbliċi.  

Il-Kumitat huwa aġġornat.  Id-dati tal-meetings li jmiss ikunu kkomunikati lilkom aktar ‘il quddiem. 

Fit-8:31p.m. il-Kumitat aġġorna.

